
Daj gizgyae yawjngonz Linzloz Cunh.

Linzloz Cunh dwg SanhgyanghDungcuz Swciyen aen mbanj ceiqhung ndawde aen ndeu, daengx cunhcaet bet bak ranz vunz, ndaejvunzraeuz haenh dwg“‘gungdienhgwnzmbwn’ yienghsiengq aenmbanjceiq ndeiyawj sam sengjgih”. Gijranzcanx aenmbanj baizlele guh youqgwnz byonghbya, roek aen laeuzgyongmiz hung miz iq dwk sieng youqgyang mbanj, daj diuz roen roxnaeuzgwnz bya doiqmienh aenmbanj yawjcoh aen mbanj neix, couh lumj cingqyawj fuk vehbyaraemx gyaeundeindeu nei, cingqsoq ndaej yiengjsouhdaengz cungj gamjsouh haeuj dieg-sien ndeu.Linzloz Cunh dieg youq gizgapgyaiq Gveicouh、 Huznanz、Guengjsae sam sengjgih, lizyienhsingz Sanhgyangh 50 goengleixgyae, daengx cunh miz 700 lai ranz3000 lai vunz. Gij dajcaep ndawmbanj gag miz daegsaek, ranzcanxcaeuq laeuzgyong gig miz daegsaekDungcuz, gij ranzcanx de ing bya depraemx hwnjguh, baenz caengz baenz

caengz nazmbaeklae hophumx aen-mbanj, gyanghaet nditromh ciuqgvaqdaeuj, gij gvaengzlaengx aen-mbanj yienhsagsag, gij saek naz-mbaeklae caemh ronghsien dangq-maz. Daj gizgyae yawj gvaqbae,caenhraen gij ranzcanx sangsangdaemqdaemq doxdaeb doxing, lumjgyaepbya lumj nyazroi baiz ndaejcaezcup yinzrwd, lienz baenz benqbaenz caengz baizlele doxhwnj,lumjbaenz “gungdienh gwnzmbwn”nei, gij gingjsaek ndeiyawj de hawjvunz yawj le nanzlumz, gyoengqhekyouz yawj gvaq le cix haenhdanqmbouj dingz, yawj mbouj gaeuq youzmbouj baeg dwk mbouj sij biekbaema.Gij mbawcaz Linzloz Cunhcaemh gig okmingz, gai doh daengxguek gak dieg, gij gingj gyaeundeisengcingz gizneix, caemh hawjvunzmbanj simsoh simsienh youhgaenxhong, saedceij andinghvuenyungz, hawj gyoengq hekyouzyawj le hozhaenz dangqmaz.Youq bi 2009 ndwen 11 ngoenz

6 mwh ranz caengz rongh, ciengzcaifeiz ndeu ruemx gvaq LinzlozCunh, ndaw mbanj miz 296 aenranzcanx deng feiz coemh seuq, aengyonglaeuz Bwzyen hungcoek sangvidndaw mbanj caemh deng coemhbaenz daeuh. Caifeiz fatseng le, youqgak gaep dangjveij cwngfuj gvansimbangcoengh lajde, youq sevei gakgyaiq ok cienz ok rengz doxbanglajde, gyoengq vunzmbanj LinzlozCunh doxbang doxcoengh roengzrengzguh song bi seizgan, youh dauq guhbaenz 296 aen ranzcanx moq,caemhcaiq cangcoih ndaej beijgaxgonq lij ndei; 5 diuz roen refeizgvangqyub dwk dawz daengx mbanj766 ranz gek baenz 9 aen mbanj iqgyaeundei; aen laeuzgyong Bwzyenmoq caemh dauq guh ndaej beijaengaeuq engq hungcoek sangvidgyaeundei. Gij yienghmbanj engqgyaeundei engq yinxvunz de, gijyienghsiengq vunzmbanj saedceijhuzndei vuenyungz de, hawj gyoengqhekyouz engq haengjgyaez, engqsiengj bae youzcet.

Linzloz Cunh:

▲ Mehmbwk nyaengq dak
haeux.

▲ Gyoengq mehmbwk comz
naengh henz ranz gangjgoj.

▲Daj gizgyae yawjngonz doengh nazmbaeklae.

▲Mehmbwk ndaw mbanj
gag guh baengzdoj.

▲Gyoengq mehmbwk ciengq
golaux Dungcuz angqcoux hek-
youz.

▲Lwgnyez ndaw mbanj
coengmingz gvaigvet.

▲Raemjfwnz dauqma.

▲Laeuzgyong daizheiq ndaw
mbanj.

▲ Aenmbanj siengnyemh
ndaw nazmbaeklae.


